
ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐆᒧᖓ 

ᖃᐅᔨᒪᔾᔪᑎᒃᓴᐅᓂᕐᒧᑦ:    ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ: X 

ᐱᔾᔪᑎᖃᖅᑐᖅ: ᑐᑭᓯᓂᐊᕈᑕᐅᓂᖏᓐᓂᒃ ᐸᕐᓇᐅᑎᒃᓴᐃᑦ ᐱᒋᐊᖅᑎᑕᐅᔪᒪᓂᖏᓐᓄᑦ ᐊᓯᔾᔨᖅᑕᐅᔪᒪᓂᖏᑦ ᖃᓄᖅ 
ᑕᐃᔭᐅᓂᖏᑦ ᒪᓕᒐᖅᑎᒍᑦ ᓇᐹᖅᑐᓕᖕᒧᑦ ᖃᒡᓕᔪᓐᓇᕐᒥᔪᑦ ᐃᓗᐃᓪᓕᕐᒥ ᕿᑎᖅᒥᐅᓂᓗ ᑭᓪᓕᓂᕐᒥ ᑐᒃᑐᖏᓐᓂᒃ 
(ᑖᓪᕕᓐ ᔪᓐᓂᐊᓐᑯᑦ) ᐃᓕᑕᕆᔭᐅᓯᒪᓂᖏᓐᓂᒃ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ ᑕᐃᑯᓄᖓ ᐊᓯᔾᔨᖅᑕᐅᓪᓗᑎᒃ 
ᓄᖑᓕᒑᓕᕐᓂᕐᒧᑦ ᐃᓕᑕᕆᔭᐅᓂᖅ ᒪᓕᒃᑕᐅᓪᓗᑎᒃ ᑲᓇᑕᐅᑉ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ 
(SARA)  

 

ᖃᓄᖅ ᐱᕙᓪᓕᐊᓚᐅᕐᓂᖓ:   

• ᐃᓗᐃᓪᓕᕐᒥ ᑭᓪᓕᕐᓂᒥᓗ ᑐᒃᑐᐃᑦ (ᑖᓪᕕᓐ ᔫᓐᓂᐊᓐᑯᑦ) ᑐᒃᑐᖏᑦ ᒫᓐᓇᐅᔪᖅ ᒪᓕᒐᖅᑎᒍᑦ ᑲᓇᑕᒥ ᐆᒪᔪᐃᑦ 
ᐊᒥᓲᖏᓗᐊᕐᓂᖏᓐᓄᑦ ᑕᐃᔭᐅᖕᒪᑕ ᐊᔾᔨᐅᖏᑦᑐᒥᒃ ᐃᓱᒫᓘᑕᐅᓂᕐᒥᒃ. ᐊᐅᓚᑦᑕᐅᓂᖏᓐᓄᑦ ᐸᕐᓇᐅᑎᓂᒃ 
ᐃᓗᐃᓕᕐᒥᓗ ᑭᓪᓕᕐᓂᕐᒥᓗ ᑐᒃᑐᓄᑦ ᐊᑐᒐᒃᓴᐃᑦ ᓴᕿᑎᑕᐅᓚᐅᖅᑐᑦ ᒫᔾᔨ 2017-ᒥ.  

• ᐃᓗᐃᓪᓕᕐᒥ ᑭᓪᓕᕐᓂᒥᓗ ᑐᒃᑐᐃᑦ ᖃᐅᔨᒋᐊᖅᑕᐅᑦᑎᐊᒃᑲᓐᓂᓚᐅᖅᑐᑦ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ 
ᐊᒥᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ COSEWIC-ᑯᑦ, ᐃᓕᑕᕆᔭᐅᓕᖅᓱᑎᒃ ᓄᖑᓕᒑᓕᕐᓂᕋᖅᑕᐅᓂᖅ 
(ᖁᑦᑎᖕᓂᖅᓴᒧᑦ ᐅᓗᕆᐊᓇᕐᓂᕐᒥᓕᕐᓂᖅ) ᑕᒫᓂ ᓄᕕᐱᕆ 2017-ᒥ.  

• 2015-ᒥ, ᑐᒃᑐᐃᑦ ᐊᒥᓲᓂᖃᖅᑎᒋᓚᐅᖅᐳᑦ ᑕᒪᓂ 18,000-ᓂᒃ. ᐱᖓᓱᐃᖅᑕᖅᑕᐅᓗᑎᒃ ᖃᐅᔨᓴᖅᑕᐅᒐᒥᒃ 
18-ᖑᔪᓂᒃ ᐊᓂᖑᖅᑐᓂᒃ ᐊᕐᕋᒍᓂ, ᐃᓄᐃᓪᓗ ᐊᓪᓚᐃᓪᓗ ᖃᐅᔨᒪᔭᑐᖃᖏᑦ ᒪᓕᒃᑕᐅᓪᓗᑎᒃ ᐃᓱᒪᓇᖅᓯᔪᑦ 

ᐊᒥᓱᔪᓐᓃᖅᓯᒪᑎᒋᓂᖏᓐᓂᒃ ᐃᒪᓐᓇᑎᒋ 50-60% ᐳᓴᓐᑎᓕᖕᓂᒃ, ᐱᕙᓪᓕᐊᓯᒪᔪᒻᒪᕆᐅᔪᓂᒃ ᑕᐃᒪᖓᓂᒃ 
2010-ᒥ. 

• ᐊᒥᓲᓂᖏᑦ ᐊᒃᑐᖅᑕᐅᓯᒪᕗᑦ ᐊᒥᓱᒐᓴᖕᓂᒃ ᐅᓗᕆᐊᓇᕈᑕᐅᔪᓄᑦ, ᐃᓚᖃᖅᑐᓂᒃ ᒫᓐᓇᓵᖅ 
ᓇᒻᒪᓈᕈᓐᓇᐃᓕᓯᒪᓂᖏᑦ ᐊᒻᒪᓗ ᑲᔪᓯᔪᓐᓇᐃᓕᐅᖃᖃᑦᑕᓕᕐᓂᖏᓐᓄ ᓇᒧᖓᐅᕕᒋᔪᓐᓇᖅᑕᖏᓐᓂᒃ 
ᐅᑭᐅᒃᑯᓪᓗ ᐊᐅᔭᒃᑯᑦ ᐱᔾᔪᑕᐅᓪᓗᑎᒃ ᑮᓇᐅᔭᓕᐅᕈᑕᐅᓂᕐᒧᑦ ᐅᒥᐊᕐᔪᐊᑦ ᑕᐅᕙᓂ ᑭᓪᓕᓂᕐᒥ 
ᐊᒥᓱᕈᖅᐸᓪᓕᐊᑐᐃᓐᓇᕐᓂᖏᓄᑦ ᐃᑲᔪᖅᑕᐅᕙᖕᓂᖏᓄᓪᓗ ᓯᑯᓯᐅᑎᓄᑦ. ᓯᓚᐅᑉ ᐊᓯᔾᔨᖅᐸᓪᓕᓂᖓ ᐊᑕᕗᖅ 
ᓯᑯᓯᒪᒐᔪᐃᓐᓂᖅᓴᐅᕙᓕᕐᓂᖓᓄᑦ ᐊᒻᒪᓗ ᓇᓗᓇᖅᓯᓂᖏᓐᓄᑦ ᐱᑕᖃᕈᓐᓇᕐᓂᖓ ᓯᑯ ᑕᕆᐅᕐᒥ, 
ᐱᔾᔪᑕᐅᖃᑦᑕᕐᒪᑕ ᑐᖁᕋᕈᑕᐅᕙᖕᓂᕐᒧᑦ ᐃᐱᕙᒃᓱᑎᒃ ᐊᒻᒪᓗ ᑭᖑᕙᖃᑦᑕᕐᓂᖏᓐᓄᑦ ᐊᑭᐊᓄᐊᕈᓐᓇᖃᑦᑕᕐᓂᖅ.  

• ᐆᒪᔪᐃᑦ ᐃᓕᑕᕆᔭᐅᓯᒪᔪᑦ ᓄᖑᓕᒑᓂᕐᒧᑦ, ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᓂᒃᓯᒪᓲᖑᕗᑦ 
ᓴᓇᔭᐅᓯᒪᔭᕆᐊᖃᖅᑐᓂᒃ ᐃᓗᐊᓂ ᐊᑕᐅᓯᕐᒥᒃ ᐊᕐᕋᒍᒥ ᐃᓕᔭᐅᓚᐅᖅᑎᓪᓗᒋᑦ ᑕᐃᔭᐅᔪᓂᒃ ᖃᖓᐅᓂᖓᓂᒃ 
1-ᒥᒃ ᓇᓗᓇᐃᒃᑯᑦᑎᖅᑕᐅᓯᒪᔪᓂ ᑕᐃᑲᓂ ᐆᒪᔪᐃᑦ ᐊᒥᓱᖏᓗᐊᓕᕐᓂᖏᓐᓄᑦ ᑎᑎᖃᖃᕐᕕᖏᓐᓂ ᒪᓕᒐᖅᑎᒍᑦ. 
ᐊᒥᓱᕈᖅᓯᐊᕆᔭᐅᓂᖏᑦ ᖃᓄᐃᓕᐅᕈᑎᒃᓴᐃᑦ ᓴᓇᔭᐅᕙᒃᐳᑦ ᐃᓚᒋᔭᐅᓪᓗᑎᒃ ᐊᐅᓚᑦᑎᔨᒋᔭᐅᕙᒃᑐᑦ 
ᐊᕕᒃᑐᖅᓯᒪᓂᖏᓐᓂ, ᐆᒪᔪᓕᕆᓂᕐᒧᓪᓗ ᑲᑎᒪᔨᐅᔪᑦ ᐊᒻᒪᓗ ᓄᓇᖃᖅᑐᑐᖃᐃᑦ ᑲᑐᔾᔨᖃᑎᒌᖏᑦ. ᑲᓇᑕᓕᒫᒥ 
ᐊᒥᓱᕈᖅᓯᓂᕐᒧᑦ ᖃᓄᐃᓕᐅᕈᑎᒃᓴᐃᑦ ᓇᓗᓇᐃᔭᐃᑦᑎᐊᕆᐊᖃᖅᐳᑦ ᐱᑕᖃᕆᐊᖃᒻᒪᕆᒃᑐᓂᒃ 
ᓇᔪᖅᑕᐅᕙᖕᓂᐊᖅᑐᓂᒃ, ᐊᔪᕐᓇᖏᓐᓂᓕᒫᒃᑯᑦ. ᐱᑕᖃᕆᐊᖃᒻᒪᕆᒃᑐᑦ ᓇᔪᖅᑕᐅᕕᒃᓴᓂᒃᑕᐅᔪᑦ 
ᐃᓕᑕᕆᔭᐅᓚᐅᕐᓗᑎᒃ. ᑲᓇᑕᒥ ᐆᒪᔪᓕᕆᔩᑦ ᐱᓕᕆᖃᑎᖃᕐᓂᐊᖅᐳᑦ ᐃᓚᒋᕙᒃᑕᖏᓐᓂᒃ ᐱᓇᓱᖃᑎᒌᖕᓂᕐᒧᑦ 
ᐱᐅᓂᖅᐹᖑᔪᓐᓇᖅᑐᓂᒃ ᓴᐳᓐᓂᐊᑕᐅᔪᓐᓇᕐᓂᖏᓐᓂᒃ ᓇᔪᖅᐸᒃᑕᖏᑦ ᑕᐃᒃᑯᓇᖓᑦ 
ᐱᓕᕆᕕᐅᔪᓐᓇᕐᓂᖏᓐᓂᒃ ᓱᕋᖅᑎᕆᔪᓐᓇᖅᑐᓂᒃ.  

ᑐᑭᓯᓂᐊᕐᕕᖃᕆᐊᖃᕐᓂᕐᒧᑦ ᐸᕐᓇᐅᑏᑦ: 

• ᓂᕆᐅᒋᔭᐅᕗᑦ ᑐᑭᓯᓂᐊᕐᕕᐅᓂᖏᑦ ᐊᓯᔾᔨᖅᑕᐅᔪᒪᓂᖏᓐᓄᑦ ᖃᓄᐃᓕᖓᓂᖏᓐᓂᒃ ᐃᓕᑕᕆᔭᐅᓂᖏᑦ 
ᐊᑐᖅᑕᐅᓂᐊᖅᑐᑦ ᐊᑯᓐᓂᖏᓐᓂ ᔭᓄᐊᕆ ᐊᒻᒪᓗ ᐊᒃᑑᐱᕆ 2019-ᒥ. ᑲᑐᔾᔨᖃᑎᒌᖑᔪᑦ ᓲᕐᓗ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦᑕᐅᖅ ᐊᐱᕆᔭᐅᓂᐊᖅᑐᑦ 
ᑐᓂᓯᖁᔭᐅᓂᖅ ᐃᓕᑕᕆᔭᐅᓯᒪᔪᓂᒃ ᖃᓄᐃᓕᖓᖁᔨᓂᖏᓐᓂᒃ, ᐃᓱᒪᓘᑎᒋᔭᖏᓐᓂᒡᓗᓐᓃᑦ ᐅᕝᕙᓗᓐᓃᑦ 
ᖃᐅᔨᒪᔭᖏᓐᓂᒃ ᐃᓱᒪᒋᔭᖏᓐᓂᒃ ᐃᓱᒪᒃᓴᖅᓯᐅᕈᑕᐅᖁᔭᖏᓐᓂᒃ.  

• ᑲᓇᑕᒥ ᐆᒪᔪᓕᕆᔩᑦ ᑐᑭᓯᓂᐊᕐᕕᖃᕐᓂᐊᖅᐳᑦ ᐊᖑᓇᓱᒃᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐅᑯᓇᓂ ᓄᓇᓕᖕᓂ 
ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ, ᐅᒥᖕᒪᖅᑑᖅ ᐊᒻᒪᓗ ᕿᖓᐅᑦ.  

• ᑐᑭᓯᓂᐊᕐᕕᒃᓴᓄᑦ ᑎᑎᖃᖁᑎᒃᓴᖏᑦ, ᐃᓄᒃᑎᑐᑦ ᖃᓪᓗᓇᑎᑐᓪᓗ, ᑐᔪᖅᑕᐅᓂᐊᖅᐳᑦ ᑎᑎᖃᕐᓂᐊᕐᕕᒃᑯᑦ 
ᐊᒻᒪᓗ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ. ᑎᑎᖃᐃᑦ ᒪᑯᓂᖓ ᐃᓚᖃᕐᓂᐊᖅᐳᑦ: ᑎᑎᖃᒥᒃ, ᑕᑯᓈᒐᒃᓴᓂᒃ 
ᑕᕐᕆᔭᐅᑎᒥᒃ ᐊᒻᒪᓗ ᐊᐱᖁᑎᒃᓴᓂᒃ. ᑕᒪᕐᒥᒃ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ ᐊᒥᓱᖏᓗᐊᓕᖅᑐᑦ 
ᐆᒪᔪᐃᑦ ᑲᓇᑕᒥ COSEWIC-ᑯᑦ ᖃᐅᔨᓴᖅᑕᕕᓂᖏᓐᓂᒃ ᑎᑎᖃᐃᑦ ᐊᒻᒪᓗ ᖃᓄᐃᓕᖓᓂᖏᓐᓄᑦ ᐅᓂᒃᑲᓕᐊᑦ 
ᖃᕆᑕᐅᔭᒃᑯᑦ ᐊᑐᖅᑕᐅᔪᓐᓇᖅᑐᐃᓐᓇᐃᑦ ᖃᓗᓈᑎᑑᖓᓂᐊᕆᕗᑦ.  

• ᐃᑲᔪᖅᓱᖅᑕᐅᖁᓪᓗᒋᑦ ᑐᑭᓯᓂᐊᕐᕕᐅᓂᐊᖅᑐᑦ ᐃᓄᐃᑦ, ᑲᓇᑕᒥ ᐆᒪᔪᓕᕆᔩᑦ ᐅᖓᕙᕆᐊᖅᑎᑦᑎᓂᐊᖅᑐᑦ 
ᐱᕕᒃᓴᖃᖅᑎᑦᑎᔪᓐᓇᕐᓂᖅ ᖃᐅᔨᒪᔭᐅᑦᑎᐊᕐᓂᐊᖅᑐᓂᒃ ᖃᐅᔨᒪᔾᔪᑎᒃᓴᑲᓐᓂᐅᔪᓐᓇᖅᑐᓂᒃ, ᐱᔪᒪᔭᐅᒍᑎᒃ, 
ᐊᔪᕐᓇᖏᓐᓂᖓᒍᑦ. ᐃᖅᑲᐃᑎᑦᑎᒋᐊᕈᑏᑦ ᖃᕆᑕᐅᔭᒃᑯᑦ ᑎᑎᖃᑎᒍᑦ ᑐᔪᖅᑕᐅᓂᐊᖅᐳᑦ ᐊᒻᒪᓗ ᐅᖄᓚᐅᑎᒃᑯᑦ, 
ᑐᑭᓯᓂᐊᕐᕕᐅᑦᑎᐊᖁᓪᓗᒋᑦ ᐊᒥᓲᓂᖅᐹᖑᑎᑕᐅᒋᐊᕐᓗᑎᒃ ᑲᑐᔾᔨᖃᑎᒌᖑᔪᑦ ᐊᔪᕐᓇᖏᓂᓕᒫᖓᓂᒃ.  

• ᑐᑭᓯᓂᐊᕈᑕᐅᓚᐅᕐᓗᑎᒃ, ᑲᓇᑕᒥ ᐆᒪᔪᓕᕆᔩᑦ ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐅᕐᓂᐊᖅᐳᑦ 
ᑐᑭᓯᓂᐊᕈᑕᐅᓚᐅᖅᑐᓂᒃ ᑐᑭᓯᔭᐅᔪᓂᒃ, ᐅᓂᒃᑳᓕᐊᕆᓗᓂᒋᓪᓗ ᑲᑎᒪᔨᖏᑦ ᑭᖑᓪᓕᕐᒥ ᐊᕐᕋᒍᒥ ᑕᐃᒃᑯᓇᓂ 
ᑕᖀᑦ ᐱᖓᓱᑦ ᓈᓂᑕᒫᖅ ᑲᑎᒪᓂᕆᓂᐊᖅᑕᖏᓐᓂᒃ, ᑐᑭᓯᓂᐊᕐᕕᐅᕌᓂᒃᑎᓪᓗᒋᑦ ᐃᓄᐃᑦ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᖁᔭᐅᓂᐊᖅᓱᑎᒃ ᐃᓕᔭᐅᔪᓐᓇᕐᓂᖏᓐᓄᑦ ᒪᓕᒐᖅᑎᒍᑦ 
ᐊᓯᐊᓐᓂᒃ ᐃᓕᑕᕆᔭᐅᔪᓐᓇᖅᓯᓗᑎᒃ. 

ᑐᒃᓯᕋᕐᕕᐅᓯᒪᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ: 

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᖁᓪᓗᒋᑦ ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂᒃ 
ᑲᓇᑕᒥ ᐃᖃᓇᐃᔭᖅᑎᖏᓐᓄᑦ ᑐᓴᖅᑎᑕᐅᓗᑎᒃ ᐱᒋᐊᖅᑎᑕᐅᔪᒪᓂᖏᓐᓂᒃ ᑐᑭᓯᓂᐊᕐᕈᑎᖃᕈᒪᓂᖏᓐᓂᒃ, 
ᐱᒋᐊᖅᑎᑕᐅᔪᒪᓂᖏᓐᓄᑦ ᐃᓕᑕᕆᔭᐅᓂᖏᓐᓂ ᒪᓕᒐᖅᑎᒍᑦ ᐊᓯᔾᔨᖅᑕᐅᓗᑎᒃ ᐃᓗᐃᓪᓕᕐᒥ ᕿᑎᖅᒥᐅᓂᓗ 
ᑭᓪᓕᓂᕐᒥ ᑐᒃᑐᖏᓐᓂᒃ ᐃᓕᑕᕆᔭᐅᓯᒪᓂᖏᑦ (ᑖᓪᕕᓐ ᔪᓐᓂᐊᓐᑯᑦ) ᑐᒃᑐᖏᓐᓂᒃ ᑕᐃᔭᐅᓂᖏᓐᓂᒃ 
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ ᑕᐃᒃᑯᓄᖓ ᓄᖑᓕᒑᓕᕐᓂᕐᒧᑦ ᐋᕿᒃᑕᐅᓗᑎᒃ, ᐊᑐᖅᓗᑎᒃ ᑲᓇᑕᒥ ᐆᒪᔪᐃᑦ 
ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ.  

 
 
 
 
 
 
 
 
 
 
ᑎᑎᕋᖅᑕᖏᑦ Dᐋᓐ ᐋᓄᓘ, Dawn Andrews ᐆᒪᔪᓕᕆᔨᐅᔪᖅ ᐊᒥᓲᖏᓗᐊᓕᖅᑐᓂᒃ ᐆᒪᔪᓕᕆᓂᕐᒧᑦ 
ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᑦ, ᔭᓗᓇᐃᕝ, ᓄᓇᑦᓯᐊᖅ 
ᐅᖄᓚᐅᑦ:  867-669-4767 
ᑎᑎᕋᖅᑕᖏᑦ ᐅᓪᓗᖓᓂ:  2018-ᓄᕕᐱᕆ-01 

ᑕᑯᑎᑦᑎᔾᔪᑦ 1 ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᑲᓇᑕᒥ COSEWIC-ᑯᑦ ᖃᐅᔨᓴᖅᓯᒪᔭᖏᓐᓂᒃ ᐊᒻᒪᓗ 
ᖃᓄᐃᓕᖓᓂᖏᓐᓄᑦ ᐅᓂᒃᑲᓕᐊᖏᓐᓂᖔᖅᑐᑦ 2017.  ᒫᓐᓇᐅᔪᖅ ᓇᔪᖅᐸᒃᑕᖏᑦ ᓄᓇᐃᑦ ᐃᓗᐃᓕᕐᒥᓗ ᑭᓪᓕᓂᕐᒥᓗ ᑐᒃᑐᐃᑦ (ᑖᓪᕕᓐ ᔫᓐᓂᐊᓐᑯᑦ), 
ᑕᑯᒃᓴᐅᓪᓗᑎᒃ ᖃᐅᔨᒪᔭᐅᓂᖏᑦ ᓄᓴᐃᑦ (ᓄᓇᑦᓯᐊᕐᒥ ᐊᕙᑎᓕᕆᔨᒃᑯᑦ, ᓄᓇᒥᐅᑕᑐᖃᓕᕆᔩᓪᓗ ᓇᔪᖅᑕᐅᕙᖕᓂᖏᓐᓂᒃ ᖃᐅᔨᒪᔭᐅᓂᖏᑦ ᓴᓇᔭᐅᓯᒪᔪᑦ 
ᐱᔾᔪᑎᖃᕐᓂᖅ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᐱᓕᕆᐊᖑᔪᓄᑦ 2016). 


